
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Челядьлы искусство школаяслысь материально-техническӧй подув бурмӧдӧм да оборудованиеӧн могмӧдӧм вылӧ федеральнӧй сьӧмкуд сьӧм тшӧт весьтӧ субсидияяс сетӧм йылысь
“Россиялӧн культура (2012 – 2018 вояс)” федеральнӧй торъя мога уджтас вынсьӧдӧм йылысь” Россия Федерацияса Веськӧдлан котырлӧн 2012 во рака тӧлысь 3 лунся 186 №-а шуӧм серти  Коми Республикаса Веськӧдлан котыр шуис:

1. Вынсьӧдны:

1) Челядьлы искусство школаяслысь материально-техническӧй подув федеральнӧй сьӧмкуд сьӧм тшӧт весьтӧ бурмӧдӧм да оборудованиеӧн могмӧдӧм вылӧ сетӧм субсидияяс Коми Республикаса сьӧмкудйысь сетан да юклан правилӧяс 1 №-а содтӧдын индӧм серти;

2) Челядьлы искусство школаяслысь материально-техническӧй подув федеральнӧй сьӧмкуд сьӧм тшӧт весьтӧ бурмӧдӧм да оборудованиеӧн могмӧдӧм вылӧ сетӧм  субсидияяс 2013 во вылӧ юклӧм 2 №-а содтӧд серти.

2. Коми Республикаса культура министерстволы збыльмӧдны  челядьлы искусство школаяслысь материально-техническӧй подув бурмӧдӧм да оборудованиеӧн могмӧдӧм вылӧ сетӧм субсидияяс юклӧм меставывса асвеськӧдлан органъяскӧд кырымалӧм артмӧдчӧмъяс подув вылын, тайӧ могъяс вылӧ федеральнӧй сьӧмкудйысь воан сьӧм мында.

3. Тайö шуöм збыльмöдöм бöрся видзöдны Коми Республикаса Юралысьöс вежысь Т.Н. Николаевалы.
4. Тайӧ шуӧмыс вынсялӧ сійӧс примитан лунсянь.
Коми Республикаса Юралысь                                                    В. Гайзер
Сыктывкар

2013 вося ӧшым тӧлысь 24 лун

545 №
ВЫНСЬӦДӦМА
Коми Республикаса Веськӧдлан котырлӧн 
2013 во ӧшым тӧлысь 24 лунся 545 №-а шуӧмӧн
(1 №-а содтӧд)
Челядьлы искусство школаяслысь материально-техническӧй подув федеральнӧй сьӧмкуд сьӧм тшӧт весьтӧ бурмӧдӧм да оборудованиеӧн могмӧдӧм вылӧ ыстӧм субсидияяс Коми Республикаса сьӧмкудйысь сетан да юклан
ПРАВИЛӦЯС
1. Тайӧ правилӧясыс лӧсьӧдӧны челядьлы искусство школаяслысь материально-техническӧй подув федеральнӧй сьӧмкуд сьӧм тшӧт весьтӧ бурмӧдӧм да оборудованиеӧн могмӧдӧм вылӧ ыстӧм субсидияяс (водзӧ – субсидияяс) Коми Республикаса сьӧмкудйысь сетан да юклан пӧрадок да условиеяс.

2. Субсидиясӧ сетӧ Коми Республикаса культура министерство (водзӧ – Министерство) Коми Республикаса республиканскӧй сьӧмкудлӧн своднӧй сьӧмкуд роспись серти, урчитӧм пӧрадокын сувтӧдӧм сьӧмкуд обязательствояслӧн лимитъяс мында, мый арталӧма Министерстволы тайӧ Правилӧяслӧн 1 пунктын индӧм могъяс вылӧ.

3. Субсидияяс сетӧны Министерстволӧн Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяскӧд кырымалӧм артмӧдчӧмъяс подув вылын, (водзӧ – Соглашение).

4. Соглашениелысь форма вынсьӧдӧ Министерство да йӧзӧдӧ сійӧс вынсьӧдӧмсянь 3 уджалан лунӧн “Ӧтуввез” юӧр да телекоммуникационнӧй везйын Министерстволӧн официальнӧй сайт вылын.

5. Соглашениеын тӧд вылӧ босьтӧны субсидияяс сетан татшӧм условиеяс:

а) субсидияяс сетӧмлӧн торъя мог;

б) субсидия сетан да видзан ыджда, условиеяс;

в)   субсидия сетӧмлӧн вермӧмъясын, мый урчитӧма тайӧ Правилӧяслӧн 10 пунктын,  лыдпасъяслӧн вежӧртасъяс;

г)  субсидия сетӧмлӧн вермӧмъясын, мый урчитӧма тайӧ Правилӧяслӧн 10 пунктын,  лыдпасъяслӧн вежӧртасъяс шедӧдӧмын кӧсйысьӧм;

д)  субсидия сетӧмлӧн вермӧмъясын лыдпасъяслӧн сувтӧдӧм вежӧртасъяс муниципальнӧй юкӧнӧн шедӧдтӧмлӧн помкаяс;

е) отчётносьт вӧзъян кад да пӧрадок, отчёт форма;

ж) челядьлы искусство школаяслӧн, кӧні нуӧдӧны материально-техническӧй подув бурмӧдӧм да оборудованиеӧн могмӧдӧм кузя уджъяс,  лыддьӧг;

з) Соглашениелӧн условиеясӧ кутчысьӧм бӧрся видзӧдан пӧрадок;

и) субсидияяс бергӧдан пӧрадок, кор сувтӧдӧма Министерствоӧн да мукӧд уполномочитӧм контроль да надзор канму органъясӧн нуӧдӧм прӧверкаяслӧн бӧртасъяс серти тайӧ Правилӧясӧн индӧм Соглашениеӧн урчитӧм могъяс да условиеяс торкалӧм;

к) Соглашениеса условиеяс торкалӧмысь сёрнитчысьяслӧн кывкутӧм.

6. Субсидияяс сетӧны Коми Республикаса Веськӧдлан котырлӧн 2013 во ӧшым тӧлысь 24 лунся 545 №-а шуӧм дорӧ 2 №-а содтӧдын индӧм юклӧм серти.

7. Коми Республикаын муниципальнӧй юкӧнъяс костын субсидияяс юклӧм мунӧ формула серти:                   S
Р  = -------- х k,

Q ставнас

кӧні:

S – Коми Республикаын челядьлы искусство школаяс материально-техническӧй база бурмӧдӧм да оборудованиеӧн могмӧдӧм вылӧ меставывса сьӧмкудъяслы субсидияяслӧн ӧтувъя ыджда;

Q ставнас –  2013 вося сора тӧлысь 1 лун вылӧ Коми Республикаын муниципальнӧй челядьлы искусство школаяслӧн ӧтувъя лыд;
k –  2013 вося сора тӧлысь 1 лун вылӧ муниципальнӧй юкӧнын  челядьлы искусство школаяслӧн лыд.

8. Субсидияяс вуджӧдӧны Соглашениеясӧн урчитӧм подув вылын да кадӧ кассӧвӧй план серти.

9. Тайӧ Правилӧяслӧн 1 пунктын индӧм могъяс вылӧ федеральнӧй сьӧмкуд сьӧм видзӧм вылӧ Коми Республикаса сьӧмкудысь сьӧм ӧттшӧтш сетан судта  сувтӧдсьӧ 20 прӧчентысь оз этшаджык.

10. Субсидияӧн вӧдитчӧмлӧн окталун донъявсьӧ Министерствоӧн Соглашениеӧн урчитӧм да отчётнӧй волӧн бӧртасъяс серти збыльысь шедӧдӧм субсидия вӧдитчан мога лыдпасъяс подув вылын:

1) ӧнія кадся материально-техническӧй оборудованиеӧн могмӧдӧм культура юкӧнса велӧданінъяслӧн (челядьлы искусство школаяс арталӧмӧн) пай культура юкӧнса велӧданінъяслӧн ӧтувъя лыдын;

2)  челядьлы искусствояс школаясын велӧдчысь челядьлӧн пай Коми Республикаын челядьлӧн ӧтувъя лыдын.

11. Субсидияяс лоӧны торъя могаӧн да оз позь найӧс вуджӧдны мукӧд мог вылӧ.

Субсидияяс абу сійӧ могъяс вылӧ видзӧмысь кыскӧны Россия Федерациялӧн оланпастэчас серти кывкутан мераясӧ.

12. Субсидияясӧн вӧдитчан окталун донъялӧ Министерство отчётнӧй сьӧма во бӧртасъяс серти.  Субсидияясӧн вӧдитчан окталун йылысь отчёт вынсьӧдӧ Министерство да йӧзӧдӧ сійӧс “Ӧтуввез” юӧр да телекоммуникационнӧй везйын Министерстволӧн официальнӧй сайт вылын отчётнӧй во бӧрын мунысь волӧн урасьӧм тӧлысь 10 лунӧдз .

13. Быд квартал, отчётнӧй квартал бӧрын мунысь тӧлысся 15-ӧд лунӧдз, Министерство вӧзйӧ Коми Республикаса сьӧм овмӧс министерстволы Министерствоӧн вынсьӧдӧм форма серти субсидияяс видзӧм йылысь отчётносьт.

14. Коми Республикаын муниципальнӧй юкӧнъяслӧн сьӧмкудъясысь, кодъяслы сьӧмӧн могмӧдан ӧшмӧсӧн лоӧны субсидияяс, сьӧм видзӧм бӧрся видзӧдӧны Министерство да Коми Республикаса сьӧм овмӧс министерство.

ВЫНСЬӦДӦМА
Коми Республикаса Веськӧдлан котырлӧн 
2013 во ӧшым тӧлысь 24 лунся 545 №-а шуӧмӧн
(2 №-а содтӧд)
Челядьлы искусство школаяслысь материально-техническӧй подув федеральнӧй сьӧмкуд сьӧм тшӧт весьтӧ бурмӧдӧм да оборудованиеӧн могмӧдӧм вылӧ ыстӧм субсидияяс 
2013 во вылӧ юклӧм
	Муниципальнӧй юкӧн ним 
	Ыджда 

(сюрс шайт)

	«Воркута» кар кытш            
	927,7

	«Инта» кар кытш                
	132,5

	«Сыктывкар» кар кытш            
	927,7

	«Усинск» кар кытш               
	265,0

	«Ухта» кар кытш                  
	530,1

	«Вуктыл» муниципальнӧй район           
	265,0

	«Изьва» муниципальнӧй район          
	132,5

	«Княжпогост» муниципальнӧй район   
	132,5

	«Койгорт» муниципальнӧй район     
	132,5

	«Кӧрткерӧс» муниципальнӧй район    
	132,5

	«Печора» муниципальнӧй район            
	132,5

	«Луздор» муниципальнӧй район        
	132,5

	«Сосногорск» муниципальнӧй район        
	265,0

	«Сыктывдін» муниципальнӧй район     
	530,1

	«Сыктыв» муниципальнӧй район       
	132,5

	«Мылдін»муниципальнӧй район 
	132,5

	«Удора» муниципальнӧй район         
	397,9

	«Емдін» муниципальнӧй район     
	265,0

	«Кулӧмдін» муниципальнӧй район    
	132,5

	«Чилимдін»муниципальнӧй район    
	132,5

	Ставнас                                 
	5831,0


Третьякова О. 6892 п.

